
వరులనమీరెమీరె పెరవారలొకో యిదిస్తోత్రపాఠమో 

పరిగణనంబపూర్వమునఁ బద్దెములం గడెకొక్కనూఱిటిన్ 

సరవినిజెప్పువారలు నిజంబుగ నుండిరి వారిమించి యి 

ట్లరయఁగవిత్వమల్లుటయె యబ్బురమౌ పని యందులోనస 

త్వరమొనరన్ రచించుటయథార్థముగాఁగడుఁగష్టసాధ్యమౌ 

మఱియును బూర్వమాశుకవిమండనులన్ నృపకుంజరంబు లా 

దరమునఁజూచి మన్ననలఁ దన్పిరి వానికిమీరె సాక్షులౌ 

మఱిమఱియెందఱోకలరు మానితచర్యులు వారిమ్రోల న 

క్కఱపడి చంపకంబులను గైకొని హారముఁగూర్చిఁనాడ సో 

దరకవులార! యాదరముదారగతిన్ గనుపించుచుండి హె 

చ్చరికను మత్సమర్పితసుచంపకమాలగ్రహింప వేఁడెదన్ 



సూరిస్తుత సుకవిత్వ 

ప్రారంభకులైన కొప్పరపు వేంకట సు 

బ్బారాయ రమణ కవులను 

శ్రీరమణుఁడు ప్రోచుఁగాత సిరులిచ్చి దయన్






శ్రీ కార్యముపూడి రాజమన్నారుకవి



 


సరసులు పండితుల్ నృపతిసత్తము లెన్నఁగఁ బత్తనంబులం 

దఱమరలేకఁజిత్రగతి నాశుకవిత్వ శతావధానముల్ 

నెఱపి వరప్రసాదులను నిద్దపుకీర్తినిఁ జెందినట్టి కొ 

ప్పరపు కవిద్వయంబు శశిభాస్కరులట్ల వెలుంగుఁగావుతన్ 



కొద్దిది కొప్పరంబు కవికోటులవాగ్ఝరిమేటికీర్తి చే 

బ్రద్దలుగొట్టి కాండమున భాసిలు వేంకటసుబ్బరాయనిన్ ముద్దుకవీశుఁదత్సహజుఁబూనుటఁదోఁచకతోఁచెఁగొద్దియౌ 

యద్దమునుం గకారము మహాద్రిహరీశులఁ దాల్చునట్లొగిన్

		 ఈ పేజీలో చివరి మార్పు 24 ఆగస్టు 2020న 11:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

